
ИНТЕРВЈУ НА АМАБСАДОРОТ НА САД, ФИЛИП РИКЕР, СО КАНАЛ 77 

 

19 март 2009 
  

-Дали изборната кампања ги задоволува демократските стандарди? 
 

ОДИХР и ОБСЕ ќе излезат со извештај за овие избори и јас очекувам да ја видам анализата 

кога ќе биде готова. Имав можност да патувам низ Македонија овие недели, да се сретнам со 

кандидатите, со гласачите, со официјалните претставници кои се задолжени за изборите и јас 

се чувствувам претпазливо оптимистички како ќе поминат изборите. Секако атмосферата која 

ја видовме е далеку подобра од онаа во јуни кога кампањата и изборите беа разочарување за 

граѓаните и оставија лош впечаток во мегународната заедница. Сметам дека кандидатите 

генерално се добри во презентацијата на своите ставови пред гласачите и се надевам дека на 

22 март и потоа на 5 април ќе имаме безбедни и мирни избори. Обезбедување на такви услови 

е одговорност на власта, а на избирачите е да го практикуваат своето демократското право на 

глас за да помогнат во изборот на идниот правец на земјата. 

 

-Дали мултиетничките партии се тренд или иднина за Македонија кој треба да се 

развива? 
 

Тоа е нешто што луѓето во Македонија треба да го решат. Што се однесува до Соединетите 

Американски Држави, светот ги гледаше нашите избори во ноември и транзицијата која 

уследи. Нашиот претседател Барак Обама успеа да ја надмине расната, етничката разлика и да 

допре до гласовите на сите етнички групи, религии и полови, а тоа е силна стратегија за 

победа на избори. Во еден глобален свет во 21-от век, сите сме партнери на оваа планета и тоа 
важи и за оваа мала земја и овој регион. Целта на сите политичари и партии секако, е да 

победат на избори. Ако се погледне пошироката популација и тука во Македонија, ќе видиме 

дека се случува тоа. Мислам дека фокусот треба да биде на сличностите, на синергијата, 

наместо на разликите и со тоа ќе се постигне повеќе за иднината. Сите сакаме најдобра иднина 

за земјава, за децата и за идните генерации. Партијата што ќе презентира јасен план за 

обезбедување на таа иднина мислам дека ќе биде атрактивни за сите гласачи. Кога се во 

прашање кандидатите за претседател, се надевам дека гласачите ќе ги гледаат индивидуално, 

кој може најдобро да ги претставува, кој најдобро ќе се снајде во улогата на претседател и ќе 

одлучат кој кандидат ќе биде најпривлечен за гласачите од сите етнички групи, верувања и 

статус. 

 

-Дали верувате дека преговорите за името ќе продолжат позасилено по изборите? 
 

Тоа би била наша надеж. САД веруваат дека Македонија може повеќе да се инволвира во ова 

прашање, отколку што е сега. Во последната година имаше повеќе причини да се чека отколку 

да се ангажира потполно во преговорите во ОН за да се реши проблемот. Секако имавте 

избори во јуни, формирање на нова влада и сега со претседателските и локалните избори. По 5 

април сите овие работи ќе завршат и се надеваме дека земјава и раководството ќе дадат 

стратегија за Македонија и дека двете страни, Македонија и Грција ќе најдат решение за ова 

прашање. Македонија и Грција се силни економски партнери, врските помегу лугето се јасни и 

очигледни за секој кој доага тука. Со оставањето на проблемот со името во минатото, тие 

врски ќе се засилат уште повеќе и ќе ја однесат Македонија во НАТО, ќе донесат поголема 

безбедност за земјата но и за регионот. Тоа ќе ја направи Македонија попривлечна за 

странските инвеститори. Се надеваме дека сите овие работи ќе се случат навистина брзо. 

-Дали САД ќе продолжат со финансиската помош за Македонија бидејќи сега главен 

проблем е надминување на финансиската криза во САД? 
 

Во право сте дека економијата е приоритет број 1 во САД. Претседателот Обама и новата 

администрација работат посветено САД да ја надминат оваа криза. Но таа е глобална криза и 

секој одговор на таа криза мора да биде мултилатерален. Затоа и претседателот Обама се 

среќава со другите лидери од Г-20 во Лондон на крајот на овој месец за да разговара за 

плановите со дургите лидери и за тоа постои голема координација во светот. За Македонија ќе 

кажам дека ние ја надградивме мисијата на програмата на УСАИД. Очекуваме прогресот да 

биде побрз и првичниот план, со кој требаше мисијата да заврши, е продолжен и сега работиме 

со нашите соработници и со лугето во Вашингтон, сакаме да ја продолжиме таа наша 

поддршка до 2016. Мислам дека Македонија, како што кажувам повеќе пати, нема подобар 

пријател од САД, и нашата обврска е да обезбедиме да не се променат евро атлантските 

аспирации. Секако, треба и Македонија да ни помогне нам, за да можеме и ние да ви 

помогнеме. Во некои обалсти сакаме да видиме подобра употреба на обуките и материјалите 

кои ги озбезбедивме и кои ќе продолжиме да ги обезбедуваме. Тесно соработуваме со Владата 

за подобрување на овие аспекти и верувам дека имаме заложба од Владата да се посвети на 

некои нешта за да ја продолжиме силната поддршка за вашата земја. 

 

-Ве знам кога бевте портапрол. Сега сте амбасадор. Што е потешко да се работи: 
портпарол или амбасадор? 
 

Знаете, јас сум јавен службеник и да ја претставувам земјата во кој било облик за мене е 

голема чест. Бев среќен да имам интересна кариера до сега, уживав во секоја работа што ја 

работев. Да се биде портпарол беше предизвик а секако и да се биде амбасадор е исто така 

предизвик. Еден од најголемите предизвици е да го одржуваш интересот на јавноста, а тоа го 

препознавам како дел од работата и како заменик портпарол во Стејт департментот, кога 

зборував од името на секретарот Олбрајт и на Пауел, од името на Владата на САД. Многу пати 

сум бил критикуван, но тоа може да биде позитивно и да ви помогне да си ја вршите работата 

подобро. Кога се соочував со критики како портпарол или сега како амбасадор, слушам и се 

трудам да ги искористам тие критики и да обрнам внимание на детали или на нешта кои не 

сум ги зел во предвид. Секако работам многу со медиумите и тоа е задоволство за мене. 
Понекогаш фрустрира, понекогаш е предизвик, но убавото во тоа да се биде дипломат е што се 

среќаваат луѓе, а тоа ги вклучува и новинарите. Тие имаат важна улога во демократијата а тоа 

е слчај и со Македонија, пред се со улогата што ја играте на овие избори кои треба да бидат 

фер. 

 

-Ви недостига ли портпаролството некогаш? 
 

Она што ми недостога е интересот за многу аспекти, за сите нешта низ светот. Тоа е 

фасцинантен дел, да се знае се што се случува во светот, од секој агол, секој ден. Овде сум 

фокусиран на работата со Македонија и се грижам за развојот на односите помегу Македонија 

и САД и за равзојот на регионот. Има многу работа, уживам во работата тука. За мене е голема 

чест да го претставувам претседателот на САД во Македонија и очекувам да продолжам со 

тоа, особено по позитивните избори кои ќе ја направат иднината на Македонија посигурна. 


